
Pelayanan dengan Kuorum

GEREJA

YESUS KRISTUS

Imamat Melkisedek dan Lembaga ORANG SUCI

Pertolongan yang Diperkuatkan

ZAMAN AKHIR

Soalan Tambahan Yang Selalu Ditanya, 11 Mei 2018.

Kuorum dan Lembaga Pertolongan

1.

Adakah penumpuan kepada kuorum penatua dan Lembaga Pertolongan
memperkuatkan peranan uskup dan majlis bahagian?

Ya. Uskup merupakan imam tinggi yang mempengerusi dan “menyediakan bimbingan dan
nasihat kepada pemimpin lain di dalam bahagian” (Handbook 1 2.1.1). Dia menyemak dan
meluluskan tugasan pelayanan. Di bawah arahan uskup, majlis bahagian meneruskan peranan
utama untuk “membantu individu membina kesaksian, menerima tatacara-tatacara keselamatan,
mentaati perjanjian-perjanjian, dan menjadi para pengikut Yesus Kristus yang dipersucikan”
(Handbook 2, 4.4). Kuorum penatua dan Lembaga Pertolongan yang diperkuatkan—diwakili
oleh presidensi mereka, yang merupakan ahli dalam majlis bahagian—akan meningkatkan
keberkesanan majlis tersebut.

Kepada kuorum manakah para ahli presidensi bait suci, misi, dan pusat latihan
penginjil tergolong?

Para saudara ini adalah ahli dalam kuorum penatua bahagian mereka.

Dalam pancang, adakah imam tinggi yang melayani sebagai ahli presidensi cabang
merupakan ahli dalam kuorum imam tinggi?

Tidak. Imam tinggi yang melayani di dalam presidensi cabang di sebuah pancang bukanlah ahli
dalam kuorum imam tinggi. Para ahli dalam kuorum imam tinggi adalah hanya mereka yang
melayan dalam presidensi pancang, dalam lembaga uskup, dalam majlis tinggi, dan bapa bangsa
yang sedang bertugas membolehkan mereka untuk menjadi imam tinggi.

Adakah para penatua melayani di dalam lembaga uskup (sebagai contoh, di dalam
pancang dewasa bujang) ahli dalam kuorum imam tinggi?

Tidak. Para penatua yang melayani di dalam lembaga uskup bukan ahli dalam kuorum imam
tinggi.

Patutkah presidensi kuorum penatua melawat atau menemu duga ahli kuorum sekali
setahun (lihat Handbook 2, 7.3.2)—sebagai tambahan kepada temu duga pelayanan
suku tahunan?

Ya. Sebagai sebahagian dari tanggungjawab keseluruhan mereka, presidensi kuorum penatua
harus menemu duga ahli kuorum berkenaan dengan tanggungjawab imamat—termasuklah
kesejahteraan pemegang imamat tersebut, pasangannya, dan keluarganya—sekurang-kurangnya
sekali setahun. Temu duga ini boleh diadakan di sepanjang tahun. Perbincangan ini harus tidak
digabungkan dengan temu duga pelayanan di mana teman pelayanan turut hadir.

1



6. Siapakah yang dapat membantu presidensi kuorum penatua dan Lembaga Pertolongan
menjayakan pekerjaan penyelamatan?

Presidensi kuorum penatua dan Lembaga Pertolongan boleh mengatur para ahli untuk membantu
menjayakan pekerjaan seperti yang diperlukan. Sebagai contoh, mereka boleh memanggil para
ahli untuk memimpin dan membantu pekerjaan sedemikian sebagai pelayanan, bait suci dan
sejarah keluarga, berkongsi injil, dan kebajikan.

7. Bolehkah sebuah bahagian mempunyai lebih dari satu kuorum penatua atau Lembaga
Pertolongan?

Ya. Dengan semangat Ajaran dan Perjanjian 107:89, apabila sebuah bahagian mempunyai
bilangan pemegang Imamat Melkisedek aktif yang besar, para pemimpin boleh mengatur lebih
dari satu kuorum penatua. Jika ia berlaku, setiap kuorum harus mempunyai keseimbangan dari
segi usia, pengalaman, jawatan imamat dan kekuatan. Asas-asas yang sama diterapkan untuk
Lembaga Pertolongan.

Melayani

8. Bagaimana pelayanan diterapkan kepada ahli kuorum imam tinggi?

Di bawah arahan uskup mereka, imam tinggi yang mempengerusi di dalam bahagian, para
ahli kuorum imam tinggi dan keluarga mereka mempunyai pelayan saudara dan saudari yang
ditugaskan kepada mereka oleh kuorum penatua dan Lembaga Pertolongan.

Oleh kerana presidensi pancang dan lembaga uskup bertanggungjawab kepada semua ahli dalam
pancang atau bahagian, para saudara ini tidak secara umum ditugaskan sebagai pelayan saudara
kepada individu atau keluarga khusus. Anggota majlis tinggi dan bapa bangsa yang sedang
bertugas boleh ditugaskan, menurut keadaan setempat, seperti yang ditentukan oleh presiden
pancang. Sekiranya mereka ditugaskan, ia adalah oleh presiden kuorum penatua mereka di
bawah arahan uskup dalam bahagian mereka.

Sebagai tambahan kepada tanggungjawab penting yang lain seperti imam tinggi yang
mempengerusi dan hakim Israel, uskup mempunyai satu tanggungjawab khusus, bersama dengan
penasihat mereka, untuk menjaga remaja. Ajaran dan Perjanjian 107:15 menyatakan, “Lembaga
uskup adalah presidensi bagi imamat [Harun] ini, dan memegang kunci atau wewenang dari
imamat yang sama.” Handbook 1, 2.2, menyatakan, “Ahli lembaga uskup mengawasi dan
memelihara remaja putera dan remaja puteri di dalam bahagian.”

Begitu juga dengan presiden pancang, sebagai imam tinggi yang mempengerusi pancang, ialah
“pemimpin rohani utama dalam pancang” (Handbook 1, 1.1.1) dan “mengawasi pekerjaan
penyelamatan” (Handbook 1, 1.1.2).



10.

11.

12.

Bolehkah presidensi kuorum penatua dan Lembaga Pertolongan memanggil penasihat
tambahan untuk membantu dalam pelayanan?

Tidak. Seorang presiden mempunyai dua penasihat. Sekiranya pemimpin memerlukan bantuan
tambahan, mereka boleh berbincang dengan uskup mereka untuk memanggil satu atau lebih
setiausaha pelayanan. Setiausaha pelayanan ini mungkin ditugaskan, sebagai contoh, untuk
menjadualkan temu duga pelayanan dan untuk membantu menyediakan laporan temu duga
suku tahunan.

Apakah peranan para penyelaras dan penyelia pelayanan?

Pemanggilan penyelaras pelayanan dan penyelia pelayanan telah diberhentikan. Mereka yang
telah dipanggil ke panggilan ini harus dilepaskan.

Siapakah yang mengendalikan temu duga pelayanan?

Setiap ahli presidensi kuorum penatua dan Lembaga Pertolongan mengendalikan temu duga
pelayanan. Bahkan dalam bahagian yang besar, para pemimpin akan mendapati temu duga
senang diurus ketika beberapa diadakan setiap minggu oleh setiap ahli presidensi. Temu duga
pelayanan tidak perlu panjang untuk dijadikan berkesan.

Bilakah pada suku tahunan tersebut akan pemimpin mengadakan temu duga
pelayanan?

Temu duga pelayanan boleh dan harus diadakan sepanjang setiap suku tahunan—dan tidak
ditetapkan untuk minggu terakhir atau bulan terakhir untuk suku tersebut. Semasa para
pemimpin mengadakan temu duga selalu, mereka akan mendapati bahawa mereka dapat
mencapai tujuan rohani dan duniawi pelayanan.

Melibatkan Para Remaja dalam Pelayanan

13.

Bolehkah remaja putera dan remaja puteri ditugaskan untuk melayani bersama teman
dewasa?

Ya. Garis panduan dalam maklumat terkini “Preventing and Responding to Abuse” mengizinkan
pasangan pelayan dengan remaja ditugaskan sebagai teman kepada orang dewasa. “Pelayanan”
tidak digolong sebagai sebuah “aktiviti” atau “kelas”, seperti yang dirujuk dalam garis panduan
tersebut.

Para pemimpin harus menggunakan pertimbangan berilham ketika menugaskan remaja sebagai
teman pelayanan. Teman dewasa harus mengelak keadaan yang akan menyebabkan salah
faham. Mereka harus berhati-hati mengenai situasi satu per satu agar remaja mempunyai sebuah
pengalaman pelayanan yang selamat dan berhasil. Sebagai tambahan, kebijaksanaan harus
digunakan dalam tidak menugaskan remaja kepada keadaan rumah atau keluarga yang sukar.



14. Adakah semua Mia Maid dan Laurel mempunyai tugas pelayanan?

Mia Maids dan Laurels boleh dijemput untuk melayani. Ibu bapa dan pemimpin berbincang
bersama setiap remaja puteri, dan apabila keadaan dia adalah boleh dan sanggup untuk melayani,
dia boleh diberikan tugasan pelayanan. Remaja puteri melayani sebagai teman kepada para
saudari Lembaga Pertolongan.

15. Siapakah yang memberikan tugasan melayani kepada remaja?

Dengan kelulusan uskup, seorang ahli presidensi Lembaga Pertolongan menyampaikan tugasan
pelayanan kepada Mia Maid dan Laurel. Dan, dengan kelulusan uskup, seorang ahli presidensi
kuorum penatua menyampaikan tugasan pelayanan kepada pengajar dan imam.



